24. Gaia: Guraso Boterea
1.- Guraso Boterea: Kontzeptua eta aurrekinak

Filiazioaren ondorioz, guraso eta seme-alaben artean hainbat harreman juridiko sortzen dira. Harreman hauen artean garrantzitsuenetariko bat, seme-alabak adin txikiak direnean ematen dena da, hau da, guraso boterea. Kode Zibileko 154artikulutik 171artiklura jasotzen dena.


Haurrak adin txikiak diren heinean, gurasoei ematen zaien boterea da, seme-alaben babeserako eta heziketarako. 


Kode Zibileko 154 artikuluaren arabera, guraso boterea beti seme-alaben onerako egikarituko da, beraien nortasuna kontutan hartuta. Guraso botereak ematen dituen ahalmenak, ez dira hautazkoak, obligaziozkoak baizik, eta ez dira titular denaren aldekoak izango. Horregatik guraso boterea aritzeko gaitasun murriztua duten pertsonen aldeko funtzioa dela esaten da. Batez ere tutoretzat helburua du: gorde, zaindu, mantenua, heziketa, prestakuntza oro har (KZ 154).


Guraso boterea txit pertsonala da, eta ondorioz ukaezina, transmiti ezina eta preskribi ezina da.

2.- Titulartasuna eta guraso boterea egikaritzea

2.1. esleipen bikoitza


Guraso boterea, amari eta aitari berdintasunean esleitzen zaien boterea da. Ondorioz bien adostasuna beharrezkoa izango da adin txikiko ez emantzipatuaren ordezkaritza, eta bere ondasunen administrazioa eta disposizioa egikaritzeko (KZ 156).


Hau arau orokorra izan arren Kode Zibilean zehar printzipio honen salbuespen batzuk aurrikusten dira.

2.2. Banakako iharduera 


Banakako guraso boterea modu ezberdinetan ematen da; banakako titulartasuna, banakako iharduera eta banakako ariketa.


Banakako titulartasuna

Kasu hauetan, guraso bakar batek dauka Guraso boterea. Banakako guraso boterearen titulartasuna hurrengo kasuetan ematen da:

· Legalki filiazioa guraso bakar batena dela determinatu denean.

· Kode 
Zibileko 111 artikuluaren arabera gurasoetariko bat, guraso boteretik at utzi denean.

· Gurasoetariko baten heriotzagatik edota heriotza deklarazioagatik.

· Seme-alaba guraso bakar batengatik adoptatua izan denean, salbu Kode Zibileko 178.2 artikuluan aurrikusitako supostuak ematen badira.

· Kode Zibileko 170 eta 179 artikuluen arabera guraso bat guraso botereaz pribatua izan denean.

Banakako iharduera


Nahiz eta bi gurasoek guraso boterea ukan, kasu batzuetan guraso boterearen iharduera bakar batek darama, banakako iharduera hau generikoa edo espezifikoa izan daiteke. Hurrengo supostuetan ematen da:

· Ebazpen judizialaren bidezko guraso boterearen etenaldia, hau eman daiteke:

a) Ez adostasun ugariak ematen direnean, epaileak guraso bati emango dio osoki edo partzialki, berak erabakitako epean, beti legearen arabera gehienez 2 urteko epea errespetatuz (KZ 156.2).

b) Ezkontzaren deuseztasun, banaketa edo dibortzio auzietan, epaileak epai bidez guraso boterearen iharduera guraso bati ematen dionean. Eta hitzarmen erregulatzailean horrela erabaki denean.

c) Adin txikikoa arriskuan badago, edota kalteak jasan ditzan eragozteko, epaileak 158.3 artikuluaren arabera beharrezkoak ikusten dituen neurriak hartuko ditu, eta haien artean guraso boterearen ihardueraren etenaldia dagoela suposa dezakegu.

· Ebazpen judizial baten bidez guraso bat ausentzian, ezgaia edo ezintasunean deklaratzen denean, gauza bera gertatuko da guraso bat konkurtsoan edo kaudimen gabezian deklaratzen bada eta seme-alabaren eta gurasoaren arteko interesak kontrajartzen badira.

· Gurasoak banatzen direnean, normalean guraso boterearen iharduera seme-alaba bizi den gurasoak dauka, baina beste gurasoaren eskakizunaz epaileak erabaki dezake guraso boterea konpartitua ematea (KZ 156.5)

· Adostasun eza dagoen kasuetan erabakitzeko esleipen judiziala ematen dio epaileak guraso bati.

Banakako ariketa


Guraso boterea konpartitua izan arren, ekintza batzuk guraso bakar batek egikari ditzake, beste gurasoaren adostasuna badagoela suposatzen da, desadostasuna erakusten badu kontutan hartu beharko baita. Banakako ariketa hurrengo kasuetan ematen da (KZ 156.1):

· Guraso bakar baten ariketa bestearen aurre adostasunarekin, bi gurasoek egikaritzen dute guraso boterea, bestearen adostasuna aurretik eman dela suposatzen da, baina besteak gerora desadostasuna ematen badu, kontutan hartu beharko da.

· Gizartearen ohituren eta zirkunstantzien arabera egikaritutako ekintzak, beste ezkontidearen isilbidezko adostasuna dago.

· Ezinbesteko beharrean eginiko ekintzak, guraso bat bakarrik aritu daiteke berandutzak adin txikikoari kalteak eragiteko arriskua dagoenean, kasu hauetan beste gurasoak bere desadostasuna adieraz dezake larritasuna hainbestekoa ez dela frogatzen badu.

2.3. Titular ez diren sujektuek parte hartzea

Kode Zibilaren 167 artikuluaren arabera, administrazio txar bat ematen bada, epaileak, ministeritza fiskalaren eskakizunez, edota beste ahaide baten eskakizunez neurriak har ditzake adin txikikoaren onerako.

3.- Guraso boterearen edukia

Lehen esan den bezala, gurasoek, guraso boterea egikarituko dute beti seme-alaben onerako. Seme-alaben onurak gurasoen legitimazioaren muga gisa aritzen da.

3.1. Arlo pertsonalean

Kode Zibileko 154.1 artikuluan ondorioztatzen da guraso botereak arlo pertsonalean duen edukia: zaindu, seme-alabak bere konpainian eduki, mantendu eta heziketa eta oro har prestatu.


Seme-alabak zaindu

Zaintza guraso boterearen helburu nagusienetariko bat da. Zaintza beharra bi gurasoei aurrikusten zaie nahiz eta guraso boterea ez eduki seme-alabaren gain. Zaintzeko beharra ulertu behar, behar bezala zaindu, dilijentzia handiarekin, beste gurasoaren aktibitateak kontrolatu eta adin txikikoak hirugarrenekin dituen harremanak kontrolatu.


Seme-alabak bere konpainian eduki

Berez seme-alabak bere konpainian edukitzeak suposatzen du elkarbizitzea, baina gurasoek adin txikikoaren onerako erabaki dezakete denboraldi batean aldentzea (adb: oporraldiak, ikasketak kanpoan, gaixotasuna...) Gainera, ordenamenduan zehar, hainbat kasu aurrikusten dira non adin txikikoa ez den gurasoekin elkar biziko:

· Gurasoen banatzearen kasuan, adin txikikoa guraso bakar batekin biziko da.

· Gaixotasuna dela eta, edo arrazoi larria dela eta gurasoak entitate publiko bati uzten diotenean adin txikikoaren zaintza (KZ 172.2)

· Gurasoei zaintza eta kustodia kentzen zaienean.

Seme-alabak zaintzapean edukitzeko fakultatea ukaezina eta preskribi ezina da.


Mantendu

Kode Zibileko 171 artikuluaren arabera gurasoak adin txikiko edo ez gai diren semeengan duten mantenu obligazioa, araudi orokorrarekiko araudi berezia dauka, eta beste famili artekoen mantenua mantenu honen arabera aplikatuko da:

· Beharrizan egoeratik at sortzen da, hau aurresuposatzen baita iuris et de iure adin txikikotasuna edo ezgaitasuna dela eta. Guraso boterepeko seme-alabak, beste ahaideengan lehentasuna dute mantenua jasotzeko.

· Obligazio honetan sartzen dira, janaria, etxebizitza, arropa, eta asistentzia medikua (KZ 142) eta orokorrean adin txikikoaren nortasuna garatzeko beharrezkoa den guztia (KE 10 eta KZ 154.2)

· Gurasoek seme-alaba bere konpainian eduki behar dutenez, mantenua beraien etxean egikarituko da. Baina ez bada elkarbizitza ematen, pentsio moduan egingo da mantenua.

· Mantenuaren zenbatekoa gurasoen ahalmenekin proportziozkoa izango da, irabazpidezko sozietatearen esku egongo da kasua ematen bada (KZ 1362.1).

· Eman behar duenaren ahalmenak gutxitzeagatik ez da mantenu hau desagertzen, ezta guraso boterearen desagerpen edota etetzeagatik, emantzipazioarekin edo ezgaiaren gaitasuna etortzean desagertzen da eta hortik aurrera beste ahaideen mantenua bera izatera pasako da.

Hezi eta prestakuntza orokor bat ematea


Heziketa ulertzen da gurasoek zuzenean ematen duten heziketa bezala, eta prestakuntza orokorrean sartuko litzateke eskolan emandako heziketa eta hor barnean, moralki eta erlijio arloan gurasoek hautatzeko aukera dute.


Heziketak adin txikikoaren nortasuna garatzea du helburutzat, eta printzipio demokratikoak eta oinarrizko eskubide eta askatasunak errespetatu beharko ditu konstituzioaren 27.2 artikuluaren arabera. Horretaz gain, konstituzioko 27.4 artikuluaren arabera obligaziozkoa den oinarrizko hezkuntza eman beharko diete.


Hezitzeko obligazioaren barnean, gurasoek adin txikikoak zuzentzeko eskubidea dute, beti muga batzuen barnean.

3.2. Guraso boterepekoen betebeharrak

Kode Zibileko 155 artikuluak seme-alaben betebeharrak jasotzen ditu.


Gurasoei obeditu behar diete, baina guraso boterearen printzipioari jarraituz, obeditzeko betebehar hori seme-alaben nortasunak eta interesak mugatuta egongo da.


Seme-alabak bere gurasoak errespetatu behar ditu, betebehar hau beti existitzen da, guraso-boteretik at dago.


Seme-alabek, famili arteko solidaritate printzipioaren ondorioz, karga familiarrak altxatzen lagundu behar dute.

3.3. Ordezkaritza

Adin txikikoek gaitasun mugatua dutenez, ordezkari bat behar dute, eta normalena da ordezkaritza hori gurasoei legez ematea eta guraso boterepean sartzea, seme-alabarekiko interesean egin behar den zerbait baita. Ordezkaritza hau ukaezina izango da.


Ordezkaritza 156 artikuluaren arabera guraso boterea duten gurasoei dagokie, hau da, bi gurasoei, bakar bati edota epailearen laguntzaz beharrezkoa bada.


Ordezkatua, emantzipatu gabeko seme-alaba izango da (KZ 161.2), nahiz eta desagertua egon (KZ 181), edo ezgaia den guraso boterepean dagoen seme-alaba (KZ 171). Jaio gabeko seme-alabak, edo gerora eduki daitezkeen seme-alabak, ez dira ordezkatuak izango.


Ordezkaritza hau adin txikikoaren interesean den heinean ingurumen guztietan aplikatuko da, bai alde pertsonalean eta bai ondarezkoan, eta bai judizialki, zein extra judizialki. Hala ere, 162 artikuluan salbuespen batzuk aurrikusten dira:

· Nortasun eskubideei buruzko egitateak, hauek eskubide txit pertsonalak baitira,  eta seme-alabak bere heldutasunagatik egin ditzakeen egitateak, egitate hauek, Kode Zibileko beste araudi batzuetatik ondorioztatzen da, eta askotan adin minimo bat beharrezkoa da.

· Gurasoen eta seme-alabaren artean interes gatazka badago, 163 artikuluan adierazten den defendatzaile judizialak hartuko du parte.

· Kode Zibileko 164 artikuluaren arabera gurasoen administraziotik at dauden ondasunak.

Azkenik, 162 artikuluak dio, seme-alabak prestazio pertsonalak egin behar dituen kontratuak sinatzerakoan, gurasoek ordezkaritza eduki arren, aurretik seme-alabaren baiezkoa egon beharko dela.

3.4. ondare arloan
3.4.1. Seme-alaben administrazioa
Adin txikiko ez emantzipatuak eta ezgaiak ondasunen titular izan daitezke, baina duten gaitasun eskasa dela eta gurasoei egokituko zaie ondasun horien administrazioa. Kode Zibileko 164 artikulutik 168 artikulura aurrikusten da.


Kanpo geratzen diren ondasunak

Ondasun batzuk ez daude gurasoen administraziopean:

· Doan lortutako ondasunetan, ondasunak adin txikikoari eman dizkionak esango du nork administratuko duen, eta honen borondatea errespetatzea gurasoen administrazioaren gainetik egongo da.

· Gurasoak oinordetzatik at legitimoki geratu direnean, eta semeak oinordetzaren bere zatia jasotzean, administraziotik at ere geratzen dira. Ondasun hauek hildakoak izendatutako pertsonak, edo beste gurasoak, edota administratzaile judizial batek administratuko ditu.

· 16 urte baino gehiagoko seme-alabak bere lanarekin lortutako ondasunak.

· Kode Zibileko 167 artikuluaren arabera gurasoen administraziotik at geratuko dira administratzaile judizial bat izendatu behar izan denean, administrazio txarragatik beraien seme-alabaren ondarea arriskuan jarri dutenean.

Izaera Juridikoa


Gurasoek beren seme-alaben ondasunak bereak balira lez administratuko dituzte, administratzaileen betebehar orokorrak, eta hipoteka legeko arau bereziak betez.


Kode Zibileko 168.2 artikuluak kalte eta galerengatik, doluz edo erruz gertatu direnean gurasoek erantzungo dutela dio. Kalte galeren ordaina eskatzeko akzioa legezko obligazio batetik eratortzen denez, hamabost urteko preskripzio epea dauka.


Guraso boterearen amaieran seme-alabak kontuak eska diezaioke (KZ 168.1). kontu hauek eskatzeko legitimatuak daude, seme-alaba, bere oinordekoak, edo administratzaile berria. Kontuak eskatzeko akzioa hiru urteko preskripzio epea dauka, administratzaile zena izatetik uzten duenetik kontatuta.


Familien kargen altxatzeko erabiltzen diren fruituak

Kode Zibileko 165.1 artikuluak dio, seme-alabari dagozkiola bere ondasunen fruituak. Baina 155.2 artikuluak lehen esan bezala dio familiaren kargen altxatzen lagunduko duela haiekin bizi den bitartean, eta 165.2 eta3 artikuluak zehazten du gurasoek seme-alabaren ondasunetatik eratorritako fruituen zati batetaz disposa dezaketela haiekin bizi diren heinean; bi bereizketa egiten dira:

· Gurasoek administratutako ondasunei dagokionez, beraiek familiaren kargen altxamendurako behar dituzten fruituak hartuko dituzte, eta ez dute gero konturik eman beharko. (KZ 165.2)

· Ondasunak ez badaude gurasoengatik administratuak, fruituak gurasoei emango zaizkie egokia den neurrian 165.3 artikuluaren arabera. Hala ere, hemendik at geratzen dira 164.1 eta 2 artikuluetan aurrikusitako ondasunak eta adin txikikoaren heziketarako emandako ondasunak, baina egoera ekonomikoa larria bada, epaileari eskatuko diote ondasun horien zati bat.

3.4.2. Seme-alaben ondasunen gaineko xedapen egintzak

Printzipioz gurasoak ordezkari eta administratzaile diren heinean, beren seme-alaben ondasunetaz xedatzeko eskubidea dute, baina adin txikikoaren gain xedapen hau kalteak eragin ditzakeenez, baimen judiziala beharrezkoa da kasu batzuentzat eta ministeritza fiskalaren kontrola beharrezkoa izango da.


Aurre baimen judiziala behar duten xedapen ekintzak

Hurrengo kasuak aurrikusten dira:

· Seme-alabak titular diren eskubideen uko egitea (KZ 166.1). Hau ez dago debekatua, aurre baimen judizial bat beharrezkoa izango da egikaritzeko.

· Inorenganatze edo zama doako ekintzak, haien objektua ondasun higiezinak, merkatal saltokia, objektu preziatu eta balore higiezinak diren heinean.

· Oinordetza, legatu edo dohantzen ez onartzea. Epaileak baimena ematen ez badu, oinordetza, legatu edo dohantza onartutzat joko da.

Salbuespenak


166.1 eta 2 artikuluetan aurrikusten ez diren kasuetan ez da baimen judizialik behar. Baina artikulu hauetan aurrikusitako kasuetan bi salbuespen daude:

· Adin txikikoak 16 urte baditu eta dokumentu publikoan bere adostasuna ematen badu. (KZ 166.3)

· Balore higiezinen inorenganatzea, balorea ondasun batean edo balore ziurrago batean inbertitzen bada.

4.- Guraso boterearen gora beherak eta iraungipena
4.1. Guraso boterea galtzea

Guraso boterearen galeraz hitz egiten da, gurasoak titularitatea galtzen duenean, baina seme-alaba aldiz beste baten edo batzuen guraso boterepean gelditzen denean. Hau gertatzen da gurasoetariko bat hiltzean edota adopzio kasuetan, non guraso boterea guraso batzuetatik adoptatzailetara pasatzen den.

4.2. Guraso boterearen debekua, errekuperazioa eta iraungipena

Bakarrik epai bidez ken daiteke ama edo aitaren guraso boterea, horrela dio 170 artikuluak eta bertan kausak jasotzen dira:

· Betebehar baten ez betetzeagatik emandako epai irmoagatik, ez betetze horrek larria izan beharko du, debekua seme-alabaren interesean eta onerako egingo da.

· Arrazoi kriminalagatik emandako epaiak guraso boterearen galera ekar dezake.

· Banatze epai baten ondorioz guraso boterearen titulartasuna edo iharduera gal dezake gurasoetariko batek.

Guraso boterearen debekua osoa edo partziala izan daiteke.

Guraso boterearen errekuperazioari buruz Kode Zibilak 170 artikuluan azalpen txiki bat ematen du, hau auzitegiek erabakiko dute debekuaren kausak desagertu badira eta adin txikiaren onuran eta interesean.

Kode Zibileko 169 artikuluak guraso boterearen iraungipena arautzen du, iraungipen kausak dira: titularren edo seme-alaben heriotza edo heriotz deklarazioa, seme-alabaren emantzipazioa edo bere adopzioa.

Guraso boterearen iraungipenak dakar 168 artikuluan arautzen den kontuen azalpen beharraz gain, adin txikikoaren ondasunak itzuli beharra. Seme-alabaren adostasunez, gauzak itzultzen ez badira, ikuspuntu juridikotik mandatu kontratu bat sortzen da.

4.3. Guraso botere luzatua eta berrabildua

1981ko erreformak dakarren aldaketa garrantzitsu bat da, guraso boterearen adin nagusitasunagatiko eta emantzipazioagatiko iraungipenaren salbuespen hau. 1981 urtea baino lehen, seme-alaba bat ezgaia bazen, gurasoek adin nagusitasunera iristen zenean tutoreak izatera pasatzen ziren. Horretaz gain, ezgaia adin nagusitasunera iristean ezgaitasun prozesua bultzatzera derrigortuak zeuden gurasoak, eta prozesuarekin fase guztietan jarraitu behar zuen, berandutza handia sortzen zelarik. Arazo honekin bukatzeko 171 artikuluan arautu zen guraso boterearen luzatzea eta berrabiltzea, bertan bi supostu aurrikusten dira.

· Legeak aurrikusitako kausengatik adin txikikoa ezgai deklaratua izan denean, adin nagusitasunera iristean guraso boterea luzatu egiten da.

· Adin nagusitasunera iritsi eta gero gurasoekin bizi dena ezgaia deklaratzen denean, guraso boterea berrabiltzen da, seme-alaba adin txikikoa izan balitz dagokion pertsonari.

Guraso botere luzatua amaitzen da, gurasoen edo seme-alabaren heriotzagatik edo heriotz deklarazioagatik; seme-alabaren adopzioagatik; ezgaitasunaren iraungipen deklarazioagatik; eta ezgaiaren ezkontzagatik.

171 artikuluaren amaieran esaten da, guraso botere luzatuaren amaiera iristean ezgaitasunak jarraitzen badu, tutoretza edo kuratela bat jarriko dela.

